
ONKEL FERDINAND UND DIE PÄDAGOGIK

Nr. 204 In Ermangelung eines Bessern!
Von René Gilsi

Lueg au emaal - Büecher händs au, i chönti äis mit-
nää - zum Läse, wüssezi, zum Läse chönti emaal
öppis mitnää -

Was häts eso - mer mues emaal luege, da: «Stürme
des Herzens», jäsoo - «Stürme des Herzens» - wele-
wääg en Romaan -

Isch allwääg spannend - und das da: «Einsame
Herzen», isch sicher au nüd übel - oder da: «Inge,
komme zurück!» -

Uf «Inge, komme zurück!» bin i nüd eso schaarf, dänn
fascht na lieber «Wege der Liebe» - oder «Ursula
und das Glück» -

Da, da une, da chunnt öppis anders: «Die Spuren der

grünen Hände» - aha, «Der Würger» - oder amänd:
«Der Mörder heisst X» -

Alsodänn: Zwäi Brissago und «Der dreizehnte
Mord», wägemine also, wänn Si scho käi Klassiker
händ -

